
“आपस में ईर्ष्या मत करो, क्रय-िवक्रय में एक दूसरे से छल
मत करो, एक-दूसरे से घृणा मत करो, एक-दूसरे से मुख मत फेरो
तथा िकसी के व्यापार पर व्यापार मत करो। अल्लाह के बंदों,

आपस में भ्रातृत्व भाव (भाई-चारे) से रहो।

अबू हुरैरा रिज़यल्लाहु अनहु का वर्णन है, वह कहते हैं िक अल्लाह के रसूल सल्लल्लाहु
अलैिह व सल्लम ने फ़रमाया है : “आपस में ईर्ष्या मत करो, क्रय-िवक्रय में एक दूसरे से
छल मत करो, एक-दूसरे से घृणा मत करो, एक-दूसरे से मुख मत फेरो तथा िकसी के व्यापार पर

व्यापार मत करो। अल्लाह के बंदों, आपस में भ्रातृत्व भाव (भाई-चारे) से रहो। मुसलमान,
मुसलमान का भाई है। वह न तो उस पर अत्याचार करता है, न उसे अपमािनत करता है, न उसे
तुच्छ समझता है। तक़वा यहाँ है (यह कहते समय आप सल्लल्लाहु अलैिह व सल्लम ने अपने

सीने की ओर तीन बार इशारा िकया)। िकसी व्यक्ित के बुरा होने के िलए यह पर्याप्त है िक
वह अपने मुस्िलम भाई को तुच्छ समझे। प्रत्येक मुसलमान का रक्त, संपत्ित एवं मान-

सम्मान दूसरे मुसलमान पर हराम है।”
[स़ह़ीह़] [इसे मुस्िलम ने िरवायत िकया है]

नबी सल्लल्लाहु अलैिह व सल्लम ने मुसलमान को अपने मुस्िलम भाई के साथ भलाई करने की वसीयत
की है और  उनके प्रित उसके कुछ कर्तव्यों एवं िशष्टाचारों को बयान िकया है। जैसे :  पहली
वसीयत :  एक दूसरे से ईर्ष्या न करो, अर्थात तुम एक-दूसरे की नेमत के िछन जाने की कामना न
करो।  दूसरी  वसीयत  :  एक  दूसरे  के  साथ  नजश  (दलाली)  मत  करो,  अर्थात्  तुम  में  से  कोई  ऐसा
व्यक्ित वस्तु का मूल्य न बढ़ाए जो उसे खरीदना नहीं चाहता हो; बल्िक उसका उद्देश्य केवल
िवक्रेता को लाभ पहुंचाना अथवा क्रेता को हािन पहुंचाना हो। तीसरी वसीयत : आपस में द्वेष
न  रखो,  क्योंिक  यह  हािन  पहुँचाने  की  इच्छा  का  प्रतीक  तथा  प्रेम  के  िवरुद्ध  है।  हाँ,  यह
द्वेष अल्लाह के  िलए  हो,  तो  यह  वािजब एवं  आवश्यक है।  चौथी  वसीयत :  परस्पर मुख  फेरकर एक-
दूसरे  से  िवलग  न  रहो  िक  प्रत्येक  व्यक्ित  अपने  बंधु  को  पीठ  िदखाकर  उसे  तज  दे  और  उसका
बिहष्कार  कर  दे।  पाँचवीं  वसीयत  :  परस्पर  एक  दूसरे  के  िवक्रय  पर  िवक्रय  न  करो  िक  कोई
व्यक्ित  जो  वस्तु  खरीद  चुका  है,  उससे  कहने  लगे  िक  मेरे  पास  इससे  सस्ती  या  इसी  क़ीमत  में
इससे उत्तम वस्तु है। िफर पैग़ंबर सल्लल्लाहु अलैिह व सल्लम ने एक समग्र उपदेश िदया और
कहा :  उल्िलिखत िनषेधों को छोड़कर भाइयों की भांित रहो,  और स्नेह,  नरमी,  करूणा,  माधुर्य,
एवं भलाई के कार्यों में सहयोग के साथ, हृदय की शुद्धता तथा हर स्िथित में शुभिचंतन करने
का प्रयास करो। इस बंधुत्व का तक़ाज़ा यह है िक : कोई अपने मुसलमान भाई पर अत्याचार न करे
और उसका हक़ न मारे। कोई अपने मुसलमान भाई को बेसहारा न छोड़े, जब उसकी मदद कर सकता हो और
उसपर हो रहे अत्याचार को रोक सकता हो। इसी तरह उसे तुच्छ न जाने, छोटा न समझे या घृणा और
ितरस्कार की दृष्िट से न देखे, जो हृदय में अहंकार का पिरणाम है। इसके बाद अल्लाह के नबी
सल्लल्लाहु अलैिह वसल्लम ने तीन बार यह स्पष्ट िकया िक तक़वा (धर्मपरायणता) अंतर्मन में
स्िथत  होता  है।  िजसके  हृदय  में  तक़वा  होता  है,  वह  उत्कृष्ट  आचरण,  अल्लाह  के  प्रित  भय  और
सतर्कता  का  पालन  करता  है  तथा  वह  िकसी  मुस्िलम  का  अपमान  नहीं  करता।  एक  मुसलमान  भाई  को

तुच्छ जानना हृदय के अहंकार का पिरणाम है और यह बुरे तथा िनकृष्ट आचरण की िनशानी है। िफर
पैगंबर सल्लल्लाहु अलैिह वसल्लम ने ज़ोर देकर बताया िक प्रत्येक मुस्िलम के िलए दूसरे
मुस्िलम का रक्त बहाना हराम है। जैसे कोई उसको जान से मार दे, ज़ख़्मी कर दे या उसके साथ
मारपीट करे। यही बात उसके धन पर भी लागू होती है। जैसे कोई अवैध रूप से उसका धन हड़प ले।
इसी प्रकार से उसके मान-सम्मान पर प्रहार करना भी हराम है। जैसे कोई स्वयं उसकी अथवा उसके
वंश की या उसके पिरवार की िनंदा करे।

